
Maađijvuávám

•	Maađijvuávám 	
rähtim lii maađij 
ovtâskâsčuággásâš	
vuávám.

•	Maađijvuávámmuddoost	
puávtáh vaikuttiđ	
ovtâskâsčuággái	
čuávdimân.

•	Moonâtmijn, hemâdâsâin 	
já vahâgijn máksoo	
sajanmáksu.

Maađijvuávám rähtim lii maađij jieškote-uv oosij ovtâskâsčuággásâš vuávám 
já mittom. Taam vuávámpaje ovdil puáhtá leđe almosvuávám tâi eres 
ovdâčielgiittâs, mast haavâ vuáđučuávduseh láá jo meridum. Ucebijn maađij 
pyeredemhaavâin puáhtá vuávám algâttiđ maađijvuávámmuddoin.
Maađijvuáváámist meriduvvojeh maađij tärhis sajadâh já eres 

ovtâskâsčuággáh tegu lahtemeh maađijjân, máhđuliih uđđâ jotteemohtâvuođah 
sehe šlamâšuoijiimeh. Eromâšávt maađij alda ässeid ovtâskâsčuággáh láá 
merhâšitteeh, ko toh vaikutteh sii asâmân já jyehipiäiválâš tooimân.
Maađijvuávám ráhtoo, kieđâvuššoo já tuhhiittuvvoo nuávditmáin maađijlaavâ. 

Tuhhiittum maađijvuávám addel maađijtuállei vuoigâdvuođâ maađijkuávlu 
haaldunväldimân já maađij rähtimân.



Maađijvuávám lii laahân vuđuduvvee äššikirje
Maađijvuávám stivrejeh maađijlaahâ já -asâttâs. Vuávám 
rähtim ovdán návt:

•	 Vuávám aalgâtmist kulluuttuvvoo táválávt aavisijn. 
Vuávámkuávlu ässeid puáhtá väldiđ ohtâvuođâ eres-
uv vuovâs vuovvijn tegu ovdâmerkkân reiváin.

•	 Maađijvuávámmuddo lii rievtis äigi vaikuttiđ haavâ 
ovtâskâsčuággái čuávdimân. Maađijhaahân 
mielâkiddiivâšvuođâ tobdeh uážžuh nuuvt haalijddijn 
vuávám kyeskee tiäđuid já sij pyehtih uápásmuđ 
vuávámhammiittâssáid. Taam muddoost lii majemuš 
máhđulâšvuotâ pyehtiđ oovdân taid ovtâskâsčuággáid, 
moh láá vuávám sessiistâllâm tááhust teháliih. 
Vuávájeijeeh viggeh väldiđ vuotân tehálijd aašijd, 
moh láá sii tiäđust já meiddei ráđádeleh maaŋgâin 
čuávdusijn já ovtâskâsčuággáin eres lasseen 
eennâmomâsteijeiguin. Távjá iteh kuittâg ääših, 
ovtâskâsčuággáh já áárvustanneemkoččâmâšah, moh 
iä velttidhánnáá puáđi vuávájeijei tiätun. Vuávájeijeid 
kannat väldiđ ohtâvuođâ ja muštâliđ aašijd, moh 
máhđulávt pyehtih vaikuttiđ vuáváámân já čuávdusáid.

•	 Maađijvuáváámist čiälgá maađij saje (linjim) já 
alodâhsajattâh (tassim), maađij jieškote-uv uásih 
mitoidiskuin, maađij reiskääpih, maađijpirrâs huksim 
já kieđâvuššâmtooimah, maađij váráš tarbâšum 
kuávlu, eennâmamnâsij väldimân já leeijidmân 
tarbâšum kuávluh, kuškim várás tárbuliih orniistâlmeh 
sehe haavâ kuástádâsah máhđulij juáhuosijdiskuin 
ruttâdeijei kooskâ.

•	 Maađijvuávám tuálloo maađijlaavâ mield almolávt 
uáinimnáálá kieldâst 30 peeivi ääigi. Kieldâ kullut 
vuávám uáinimnááláoromist. Nubástusâid halijdeijeeh 
pyehtih talle toohâđ muštottâs vuávám vuástá, mon 
kalga toimâttiđ kieldân ovdil uáinimnááláorroomääigi 
nuuhâm.

•	 Kieldâ tooimât ciälkkámušâs vuáváámist já tom vuástá 
toohum muštottâsâin sehe kuođđum muštottâsčálusijd 
iäláttâs-, jotolâh- já pirâskuávdážân (ELY-kuávdáš). 
Vuáváámist háhhoo ciälkkámuš eennâmkode littoost. 
Lasseen puáhtá táárbumield pivdeđ ciälkkámušâid 
eres-uv virgeomâháin. Ciälkkámušah já muštottâsah 
kieđâvuššojeh ELY-kuávdáást já toi vuáđuld puáhtá 
táárbumield toohâđ nubástusâid vuáváámân.

•	 Jotolâhvirgáduvâst tâi spiekâstâhtábáhtusâst Jotolâh- 
já viestâdemministeriöst tahhoo tuhhiittemmiärádâs, 
mii adeluvvoo jieškote-uv peelijd tiättun já asâttuvvoo 
äššikirjijdiskuin uáinimnáálá kieldâst. Miärádâsân 
puáhtá uuccâđ nubástus uáinimnááláorroomääigi 
(30 peivid) vaidâlmáin haldâttâsriähtán já tast 
maŋa ain alemuu haldâttâsriähtán. Jotolâh- já 
viestâdemministeriö toohâm miärádâsâst vaidâluvvoo 
njuolgist alemuu haldâttâsriähtán.

Huksimpargoi algâttem
Maađijvuávám tuhhiittemmiärádâs vuáđuld puáhtá 
huksimpargoid algâttiđ vaidâlmist peerusthánnáá, jis 
vaidâlem kieđâvuššee ij nubenáál meerrid.

Moonâtmijn, hemâdâsâin já vahâgijn 
máksojeh sajanmáávsuh
Maađijuáiviláid tarbâšum enâmist, roččum rakânâsâin já 
ruustigijn, ruustigij sirdemijn sehe máhđulijn hemâdâsâin já 
vahâgijn mäksimnáálá šaddee sajanmáávsuh čuávdojeh 
iänááš uásild maađijtoimâttâsâin. Maađij vuávám já 
rähtim ääigi šoddâm vahâgijn máksojeh sajanmáávsuh 
tállán jis, eennâmomâsteijee já maađijtuállee sooppâv 
sajanmáávsu stuáruduvâst. Vaahâgtábáhtusâin kalga 
eennâmomâsteijee väldiđ ohtâvuođâ pargo hoovdân.

Aassâmviäsui já iäláttâs hárjuttem tááhust velttidmettumij 
rakânâsâi looneestmist suáppoo masa ovttuu iävtutátulij 
kaavpâšmijguin. Maađijtoimâttâs piäijoo joton ovdil 
maađijpargo algâttem, já tot juátkoo vala rähtim maŋa-
uv. Maađijtoimâttâs algâmuddoost meriduvvojeh 
sajanmáávsuh eennâmvuáđust, rakânâsâin, sehe 
šadolâšvuođâst já sajanmáávsuh viggojeh mäksiđ tállán. 
Sajanmáávsuid hemâdâsâst já vahâgist puáhtá meridiđ já 
mäksiđ kuittâg táválávt iäskán maađij valmâštume maŋa.

Váldunjuolgâduslávt maađijtoimâttâsât čovdum 
sajanmáksuääših hoittájuvvojeh virge peeleest sierânâs 
sajanmáksuvátámâšâttáá. Vahâgij já hemâdâsâi 
sajanmäksimân kolgâččij ääšiuásálâš kuittâg leđe 
aktiivlâš já toohâđ tain táárbumield sajanmáksuvátámâš 
maađijtoimâttâs ääigi.

Jis eennâmomâsteijee tâi eres ääšiuásálâš lii tutâmettum 
maađijtoimâttâsâst toohum miärádâssáid, puáhtá sun 
uuccâđ nubástus eennâmrievtist.

www.ely-keskus.fi  
www.liikennevirasto.fi

Maađijvuávám

Čohčâmáánu 2010 In
ar
in
sa
am

e


